
శా. ఆయావేళల మౌనిభార్యలు గృహవ్యాపారలీలాభవ

త్కాయక్లేశము లుజ్జగింత్రు విలసత్కర్పూరరంభాతరు

చ్ఛాయన్ శీతలచంద్రకాంతమణిపాషాణప్రదేశంబులన్

వాయుప్రేరణఁ బచ్చకప్పురముపై వర్షింప నక్కానలోన్. 34



వ. మఱియు నత్తపోవనంబునందు. 35



క. నిలయవ్యాపారంబుల, యలపుల మేనులు చెమర్చి యపరాహ్ణమునన్

సెలయేఱులలోఁ జిల్లులు, చిలుకులు నాడుదురు మునులచివురుంబోణుల్. 36



సీ. సెలయేఁటితెలినీటఁ జిఱుబంతిపసుపాడి సేనక్రొమ్ముళ్లఁ బచ్చియలు తుఱిమి

గురువిందపేరులు గుబ్బచన్నులఁ దాల్చి నెమిలిపించంపుఁబుట్టములు గట్టి

పయ్యెదమాఱుగాఁ బాఱుటాకు లమర్చి చాదునఁ దిలకంబు సంతరించి

కంకేళిచిగురాకుఁ గర్లపూరముఁ జేసి కుసుమపూవులధూళిఁ గురులఁ దాల్చి

తే. చెంచుఁజిగురాకుఁబోణులచేత లెల్ల , నభినయింతురు పర్లశాలాంతరములఁ

దండ్రు లెందేనిఁ జనునప్డు తల్లులెదుర, గారవము సేయ మునికన్యకాజనంబు. 37



సీ. నిర్ఝరాంభఃకేళి నీలకంఠాంగనా తాండవాడంబరదర్శనంబు

పుష్పాపచాయంబు పూర్ణిమాతిథినిశాచంద్రోదయారంభసంభ్రమంబు

ప్రసవకందుకలీల బాలప్రవాళాచ్ఛగిరినదీసైకతక్రీడనంబు

పాంచాలికారక్తి కాంచనకుంభాంబుపూరకల్పితలతాపోషణంబు

తే. లతిథిపూజార్థసజ్జీకృతార్ఘ్యపాద్య, సలిలమధుపర్కలాజకుశప్రవాళ

గంధపుష్పాక్షతాదిప్రగల్భనములు, ప్రత్యహఃకృత్యములు మౌనిబాలికలకు. 33




వ. మఱియు నద్దేవదారువనంబునందు మునులవ్రతభంగంబు సేయంబూని యేతెంచిన పదునాల్గుజాతులయప్సరస్స్త్రీకదంబంబులు ప్రతిజాతి కొక్కొక్కవాడ యేర్పడ నానాసంకేశసన్నివేశంబులై తప్పకుండు మార్తాండమండలం బిక్షుదండంబులు మృత్యుదేవతావదనగహ్వరంబు నారాయణోరుకాండం బగ్నిజ్వాలాజాలంబు శంబరారాతిచెఱకువిల్లు ముక్కంటినొసలిచిచ్చఱకన్ను గంధర్వవంశద్వయం బాదిగా బహువిధాన్వయంబుల నుత్పన్నంబు లగుటం జేసి తమతమయుత్పత్తిలాంఛనంబులును, సౌభాగ్యధ్వజపతాకాపటలంబులుం దేటపడఁ బ్రతిభవనభిత్తిభాగంబునం జిత్రించిన చిత్తరువులయందుం గోరకితనేత్రత్రిభాగుండై కుసుమకంకపత్రంబుల వంక లొత్తుచు రతీదేవివృత్తస్తనంబులమీఁద నత్తమిల్లినయున్మత్తచిత్తభవువిక్రమసంపత్తిప్రకారంబును, బట్టపగలు యోజనగంధ యనుగంధగజగమనవట్రువచనుంగవ సూచి తొట్రుపడు వసిష్ఠపౌత్రుని దృష్టిప్రియత్వంబును, నాచార్యుభార్య యగుతారాదేవిమీఁదఁ దారకారాజు పఱపుచీటంబు వాటంబు సేయు లలితకటా

		 ఈ పేజీలో చివరి మార్పు 4 జూన్ 2020న 05:22కు జరిగింది.

అదనపు షరతులు వర్తించవచ్చు.

